КАНТРОЛЬНАЯ РАБОТА № 3

 ПА БЕЛАРУСКАЙ МОВЕ

ДЛЯ ВУЧНЯЎ 8-11 КЛАСАЎ

Паважаныя школьнікі і абітурыенты!

Прапануем вам выканаць наступныя заданні. 

Адказы дасылайте ў выглядзе запоўненага бланка адказаў* 

(форма бланка прадстаўлена пасля заданняў)

Максімальная колькасць балаў – 50

1. Знайдзіце сказ з памылкай у дзеяслоўным кіраванні. Запішыце правільна залежнае слова разам з прыназоўнікам.

1) І вось яна стаіць, высокая, стройная, у шэрай з сінім сукенцы, якая вельмі была ёй да твару.

2) Бацька доўга хварэў грыпам.

3) Міхась быў зусім не падобны да брата і на цэлую галаву вышэйшы за яго.

4) Смяяцца з сябе ён нікому не дазволіць.

5) Я ўдзячны лёсу, што з усіх краёў ён выбраў для мяне навекі гэты.

Максімальная колькасць балаў – 4

2. Адзначце сказы, у якіх на месцы пропуску неабходна паставіць працяжнік:

1) Вясёлы чалавек _ гэты мой сусед.

2) Слова _ да згоды сцежка.

3) Сто чалавек _ калектыў не маленькі.

4) Выдатны фізік _ наш класны кіраўнік Міхаіл Сяргеевіч.

5) Дарога _ хоць каціся.

Максімальная колькасць балаў – 6

3. Выпішыце граматычную аснову з пэўна-асабовага сказа:

1) У газеце пісалася аб надвор’і на наступны месяц.

2) Няпраўдай свет пройдзеш, ды назад не вернешся.

3) Назаўтра ўвесь дзень са свірна выдавалі пад канчатковы разлік збожжа.

4) Жытні колас і васілёк на кашулі бацькавай помню.

5) Ноччу збіраліся каля вогнішча, вадзілі карагоды.

Максімальная колькасць балаў – 4

4. Адзначце сказы, у якіх пунктуацыю трэба дапоўніць коскай (коскамі):

1) Я малым хлапчуком палюбіў твае пушчы і нівы, і блакітныя рэкі і мора зялёных лугоў.

2) Надзвычай роўныя і высокія сосны гайдаліся ад ветру, рыпелі і аднастайна і ласкава шумелі сваімі верхавінамі.

3) Белай коўдрай улёгся снег на палеткі і лугі, рэкі і азёры.

4) Лавіў наш дзядзька нератамі і венцярамі, і сачкамі.

5) За травой пайду і кветак вам паназбіраю.

Максімальная колькасць балаў – 4

5. Адзначце сказы, у якіх набраныя курсівам словы выдзяляюцца працяжнікамі ці  дужкамі:

1) Міншчына сустрэла нас узгоркавымі барамі, грыбнымі пахамі баравікі, помніцца, трапляліся да канца кастрычніка, павевамі смалы-жывіцы.

2) На яшчэ дружа мой скрыль духмянага мёду.

3) І застаўся Ян Баршчэўскі ў літаратуры трыма было болей, але дайшло тры вершамі па-беларуску. 

4) Сарамлівасць на маю думку сведчыць пра сціпласць.

5) Мы адной табе належым Беларусь мая.

Максімальная колькасць балаў – 4

6. Адзначце сказы, у якіх выдзеленыя словы адасабляюцца:

1) Абсаджаная высокімі ліпамі алея вяла да самай брамы.

2) Жывой паэзіі крыніца напоіць смагу маладых і будзе светлая бруіцца праз незлічоныя гады.

3) Сосны падобныя адна на адну стваралі побач дарогі суцэльныя сцены.

4) Яны ягады майго дзяцінства асабліва густа цвілі пад вокнамі.

5) Дзень быў ціхі, бязветраны.

Максімальная колькасць балаў – 6

7. Адзначце сказы, у якіх дапушчаны пунктуацыйныя памылкі:

1) А тут, у нізіне, быў зялёны змрок, пранізаны залацістым водсветам заранкі.

2) Чалавек паглыбляўся ў гушчар ступаючы размерана, угадваючы небяспеку.

3) Купіўшы білет на цягнік і, зайшоўшы ў свой вагон, я не здзівіўся, што там амаль няма людзей.

4) За выключэннем камандзіра, ніхто нічога не заўважыў.

5) Седзячы на вогненнай калясніцы Пярун раз’язджае па небе.
Максімальная колькасць балаў – 6

8. Адзначце сказы, у якіх на месцы пропуску ставіцца коска:

1) Сцёбнуў стрэл _ і хлопец спатыкнуўся, тыцнуўся ў траву.

2) У небе ясна і холадна _ і карагод паўночных зор плыве так ціха і так згодна.

3) Трымціць раса на звонкіх павуцінах _ і травастою пах яшчэ не сціх.

4) Лось асцярожна ступае па травах _ і ніводная ламачына не хрумсне пад яго нагамі.

5) Заснулі дрэвы ў пухавых аснежаных уборах _ і чыстым золатам на іх ліюцца ціха зоры.

Максімальная колькасць балаў – 6

9. Адзначце сказы, у якіх на месцы пропуску ставіцца двукроп’е:

1) Я ведаў здаўна _ яблыкі, як кветкі, без чалавечай любові расці не будуць.

2) Ноч расой паіла кветкі _ над ракой туман стаяў.

3) З вуліцы праз адчыненую фортку ўліваліся ледзь чутныя гукі музыкі _ гэта ў парку ўсё яшчэ ішло гулянне.

4) На ўзгорку Сцяпан спыніўся, агледзеўся _ як прыгожа тут!

5) Вясной у сялян усюды адзін клопат _ як найхутчэй пасеяць.

Максімальная колькасць балаў – 6

10.  Колькі і якіх знакаў прыпынку павінна быць у сказе? Адзначце нумар правільнага адказу.

І сёння бачыцца чысціць ён рыбу ўжо запозна поўня высока і перасейваецца на лусцэ як на сіце яе мяккае жытнёвае святло.

1. 5 косак, 1 двукроп’е.
2. 5 косак, 1 двукроп’е, 1 працяжнік.
3. 6 косак.
4. 4 коскі, 1 двукроп’е.
Максімальная колькасць балаў – 4

Імя
Імя па бацьку*
	Школа

*Звесткі неабходна ўказваць поўнасцю і разборліва.

Адказы варта даслаць да 1 сакавіка 2018 года.

Поспехаў!

246019  г. Гомель, вул. Савецкая, 104, філалагічны факультет, школа юнага моваведа і літаратара

kastritsa@gsu.by 
